
Нумай енлё пултарулӑхра 
паларна художник: живопиҫе, 
графикӑна, монументла искусе r-
вӑна пахаласа селене халӑх 
художнике, чӑвашсен тава ти-
весле художнике, К. В. Иванов 
ячепе хисепленекен Чаваш пат-
шалӑх премийӗн лауреачӗ , Ч Р 
наукапа искусство наци акаде-
мийен член-корреспонденчё, 
пирён ентеш Владимир Ивано
вич Агеев ака уйӑхён 2-мёшён-
че 70 ҫулхи юбилейно паллӑ 
тӑвать. 

Владимир Ивановича тивёҫ-
липех халӑх художнике хисеплё 
ят панӑ . Халахран тухнӑ , х а 
лах нушине халӑхпа тӳссе ирт-
тернӗ, халӑх шӑпине тулли сӑ -
нарсенче санлана. Хамӑр район-
ти Аслӑ Елчёк ялёнче 1932 ҫул-
хи апрелей 2-мёшёнче ҫуралнӑ-
скер, вӑл ачаранах хамӑрӑн ис-
кусствана пуҫаракансемпе — 
М . С . Спиридоновпа, Н . К. 
Сверчковпа, А . Ф. Мясниковпа, 
А . Д . Деомидовпа— хутшӑннӑ , 
художникан тергле профессине 
пикеннё. Шупашкарти худо
жество училищииче, хаяр вӑрҫӑ 
хыҫҫӑнхи выҫлӑх ҫулсенче, та-
ланчё тёлӗнмелле чаплӑ пулни-
пе, тӑрӑшса вӗрениипе, вёҫё-
хёррисёр канмасар ӗслем е пул-
тарнипе тёлёнтернӗ. Пӗтём тён-
чери халӑхсен историне, куль-
турине, искусствине ҫине тӑрса 
тӗпченипе пӗолех вӑл тӑван 
халахӑн пысӑк пулӑмлӑ авал-
лӑхне. ку чухнехи ытлӑ-ҫитлӗ 
пурнӑҫне тёпченё, ӑна халиччен 
курман-шухӑшламач енчен илсе 

сӑнара куҫариӑ , ун синчен ҫё-
нёлле, чӑн пулниче тёпрен илсе 
шухӑшлама-хаклама вӗреннӗ. 

Станоклӑ живопиҫпе графи-
кӑра В. И. Агеев пуринчен ытла 
историпе фольклор темисене 

тимлет. 1953 ҫултах унӑн Елчӗк 
аваллӑхёпе ҫыхӑннӑ пулӑмсене 
сӑнлакан ӗҫне Мускаври выс-
тавкӑра чӑвашлӑха ӗнснтерекен, 
ҫӗнёлле сӑнлӑхне никӗслекен 
произведени вырӑнне илсе хак-
ланӑ . «Аслӑ ҫӗр», «Чаваш вӑр-
манӗ», «Атӑл ҫинчи чул ту» ӑс-
таласа художник А. И. Миттов 
пултарулӑхёпе ҫыхӑнтаракан 
темӑсене пуҫланӑ , вӗсене чӑваш 
тӗсӗ-йӗрёнче сӑнарлама пултар-
нӑ . «Атӑл пӑлхарӗсем А с лӑ Тая-
пара», «Чӑвашсен утлӑ отрячӗ 
Пакача ҫарёнче», « Г р а ж д а н 
вӑрҫинчи тытӑҫу» ятлӑ ӳкерчӗк-
сенче В. И. Агеев ырлӑх-мух-

тавлӑха та, паттӑрлӑха та, пулас-
лӑхшӑн ирсӗр пӗтеслӗхлӗ с а -
мант-пулӑмсене те чӑнлӑх шай-
не ҫӗкленӗ. Ёлёкхипе хальхи 
пурнӑҫ ҫыхӑнӑвне, татӑлми пӗр-
лӗхне ӑста «Елчӗкри пасарта», 
«Вӑйӑ карти» картинӑсенче, 
«Асатте ҫапла калатчё» графи
ка ярӑмёнче, «Нарспипе С е т -
нер», «Ҫураҫнӑ хёре туй тумне 
тӑхӑнтарни» произведенисенче 
пуян туйӑмпа сӑнланӑ . 

В. Агеевӑн ӳкерчёкӗсем пӗ-
тём Раҫҫейёпех саланнӑ . Вӑл 
ёҫёсемпе ҫӗршыври нумай-нумай 
выставкӑсене хутшӑннӑ . Унӑн 
29 ытла ӗҫне С С С Р , Р С Ф С Р Х у -
дожникӗсен союзён выставкисен 
дирекций? илнё. Германири му-
зейсенче те ӳнерҫён ҫирёме яхӑн 
ӗҫӗ упранать. 

Ҫӗршыври куракан Владимир 
Ивановича ытларах кёнеке гра

фики тӑрӑх пёлет, вӑл икҫӗр ыт
ла кёнеке валли ултӑ пин ытла 
тӗрлё ӳкерчёк тунӑ . «Капкан» 
журналта унӑн карикатурисене 
шутласа те пётереймён. «Хатёр 
пул», «Ялав», «Тӑван Атӑл» 
журналсенчи ӳкерчёксене те 

нумайӑшне Агеев аллинчи сӑрӑ -
семпех ӑсталанӑ . 

В. Агеев художник ӗҫёсен та-
рӑнлӑхне, вёсене пёрре курсан 
часах манса кайма ҫуккине, ун-
ти тӗссен хӑйне евёр вылявке 
куракан асӑрхамасӑр тӑма пул-
тараймасть. Ҫавӑнпа та ӳнерҫё 
ӳкерчёкёсене кирек кам та тӳрех 
палласа илнинчен ним тёлён-
мелли те CVK. 

Юбилей тёлне Шупашкарти 
художество музейёнче. Союзсен 
СУрчё ҫывӑхӗнче, В. И. Агеевӑн 
выставки ёҫлет. 

